
دوکتور محمدتقی زھتابی

يرمی بير آذر نھضتی نين يارانماسیگاي

سيندن عمومن ايران آزادليق حرکاتی   ايل کئچدی، بو نھضت ايکينجی دونيا ماحاريبه 30 آذر نھضتيندن 21

بو حرکت علئيھينه ايستر داخيل و ايستر خاريجده تجزييه . نين ذيروه سيدير خصوصن ميلى آزادليق حرکتی

 – 1324دن   آذر نھضتی مشروطه 21لرده،  طلب آدلانديريب و بيگانه لر اليله يارانميش بير حرکت گؤسترسه  

ده ھئچ بير  نجو ايله قدر ايران آزادليق حرکاتينين تماميله، طبيعی و لازيمی بير نتيجه سی ايدی، بونا گؤره

لرين قوجاغيندا تدريجله و   سيله يارانماميشدی، بو حرکت او دؤوردن ايجتيماعى حاديثه  خاريجى ال واسطه

 آذر 21لری ايشيقلانديرماق اوچون  بو مساله . ايله ياراندی  سی  طبيعی حالدا و خلق حرکتينين ايستگی و ايراده

.نھضتينين موختليف جھتلرينه ديقت ائتمک لازيمدير

ايله ايرتيجاع غلبه چالميش دموکراتيک مشروطه اينقيلابينی بوغدو و  نجو ايل اتابک پارکی جنايتی – 1289

لاکين آزادليق فيکری و آزاديخاھلار آرادان . اونون قھرمانلارينی تدريجله موختليف يئرلرده آرادان آپاردی

دن ديرچلديب  نی يئنی بونلار يئنی شرايط و فورصت آختاريرديلار تا قانون اساسی و مشروطه . دی گئتمه 

 نجو ايلده بو فورصت ياراندی چونکو تزار روسيه ايرانين سيياست 1299. دموکراتيک اينقيلابی تماملاسينلار

اساسن مشروطه اينقيلابی ايشتيراکچيلارينين رھبرليگی آلتيندا تبريزده خيابانی .  سيندن چيخميشدی صحنه

بو حرکتلرده . خان قييامی باش وئردی قييامی، گيلاندا جنگل نھضتی، خوراساندا ايسه کولنل محمودتقی 

. خاھلار محو اولدو ده تمام آزادی ده نه موترقى فيکيرلر بولدوغو و نه  ايرتيجاع طرفيندن ياتيريلدی، لاکين گئنه 

ميش  رضاشاه ناقيص قانون اساسى يه ال آپاريب اونو روحسوز بير کالبده چئويردی آزاديخاھلارا گؤرونمه 

لری رضاشاھين سيماسيندا مشروطه  ايرانين آزاديخاه قووه . ديوان توتدو و بير سيراسينی زينداندا اؤلدوردو

سينی بوتون  لر طرفيندن يارانيب ايران خلقلرينه تحميل ائديلمه  جيلدينه گيرميش بير ديکتاتورون نئجه انگليس

 دا احاطه  سينده ايرانی سی باشلاندی و شھريور حاديثه  ايکيجی دونيا ماحاريبه . وارليقلاريله لمس ائتديلر

دی لاکين ايرتيجاع دستگاھی ال  ايرتيجاع ضعيفله . کيمی آپارديلار لر رضاشاھی گتيرديکلری لی انگليس. ائتدی

ايران آزادليق حرکاتينين باشقا . سورگوندن قاييتديلر. آزاديخاھلار زيندانلاردان چيخديلار.  ميش قالدی دييلمه

 نجو ايل حرکتلرينين 1299بو حرکتين باشيندا يئنه ده مشروطه اينقيلابی و .  سی باشلاندی مرحله

ايجتيماعى حرکت گوجلندى و حيزبلر فعالييته باشلاديلار خلق حرکتى ايله برابر . ايشتيراکچيلاری دايانيرديلار

دا فعالييتدن ال گؤتورمه ييب چوخ آشکار شکيلده موترقى قووه لرخيطابن  يوواسی ساغلام قالميش ايرتيجاع 

:دئييردی 

» ريک لرينی آپارسينلار، اوندا بيز سيزه آزادليق و دموکراتيانين نه اولدوغونو گؤستره  قوی موتفيقلر قووه «

. شھريور30 آذربايجان روزنامه سی 1324وری  پيشه

ده اويناديغی رولا بئل باغلايير و ديکتاتورلوغون تازادان احياسينا  آزاديخاھلار ايرانين فاشيزيم علئيھينه غلبه

.آز گومان ائديرديلر

لره  سی ياخينلاشديقدا کيريميش ايرتيجاع آزاديخاه قووه  لاکين فاشيزيم ازيليب و موتفيقلرين ايرانی ترک ائتمه 

.قارشی جيدى ھوجوما باشلادی

تھران سريع قدملرله ايرتيجاع طرفه «:  ندا بو حقده يازيردی 29نجو ايل شھريورين 1324وری  مرحوم پيشه 

مجليس و دؤولت و مطبوعات . ديرلر  دير باشيميزا يونان خلقينين باشينا گلن اويونو گتيرمک فيکيرينده  گئتمگده

. ييرلر بونلار ويريب ييغيب، اؤز سيياستلرينی يئريتمک ايسته . ساتيلميش خاين آداملارين الينه دوشموشدور

. دير لر ايله بوغولوب تارومار ائديلمکده  جور بھانه   لرجوربه  آزادليق، دموکراسی نامينه چاليشديقدا اولان قووه

سی جيدى صورتده مؤوقع اجرايه  رضاخاندان داھا قابا، داھا خشين بير جلاد ووجودا گتيرمک نقشه 

ميزده  تاپماز اؤلکه -ماحاريبه خاتيمه تاپار« سينده يازيردی  وری آذربايجان روزنامه  پيشه . »قويولموشدو

ايرتيجاعی عونصورلر باش قالديريب ايگيرمی ايليک ايستيبداد و ديکتاتورلوق اصولونو دوباره ديريلتمگه 

لری نييه ايرانا شاميل  بيز بيلميريک آتلانتيک منشوری نه اولدو، پوتسدام کونفرانسينين رای... باشلاميشلار

! دی؟ اولا بيلمه

بيز . اوندان علاوه منشور آتلانتيک بوتون دونيا ميلتلرينه اوز مقدارتينی تعيين ائتمک حقينی وئرميشدير

آذربايجانليلار دا بو حقدن ايستيفاده ائديب ايران داخيلينده اؤز سرنوشتيميزی تعيين ائديب و وئرديگيميز بؤيوک 

وری سئچيلميش اثرلرى صحيفه  پيشه (» .ييريک قوربانلار باھاسينا الده ايديلن قانون اساسينی ديريتمک ايستيه 

ده ايرانين سيياست مئيدانيندا  سيندن تازا مئيدانا آتيلميش آمريکا ايمپئرياليزمی  ايکينجی دونيا ماحاريبه .) 231

چونکو اونلار بيليرديلرکی، آمريکا . بو مساله آزاديخاھلاری بتر نيگران ائديردی. آت چاپماغا باشلادی

ايرتيجاعين قاباغينی آلماق .دير  ده حيمايه اولان تازا ديکتاتورلوق داھا خشين و داھا گوبود اولاجاق طرفيندن

سينده يارانميش نسبتن موساعيد فورصتی الدن   سی نتيجه  لر ايکينجی دونيا ماحاريبه اوچون آزاديخاه قووه 

لری و اينقيلابی زمينه جھتدن ايرتيجاع ايله موقابله آذربايجاندان  کئچميش اينقيلابی سابيقه . بيلمزديلر وئره 

دئمک بئله بير موقابله ايران آزادليق حرکتينين مشروطييتدن . سوايی ايرانين آيری يئرينده مومکون دئييلدی

لر ال ال اوسته قويوب باخا  بو زامان اينقيلابی قووه . نجی ايله دک اينکيشافينين طبيعی محصولوايدی -1324

.بيلمزديلر و بو ايشی محض آذربايجاندان باشلاماليديلار

نده تبريزين شيروخورشيد سالونونداکی  – 24نجو ايل شھريورين  – 1324ورينين  بو حقيقتی مرحوم پيشه 

وضعيت ائله آغير بير حال آلدی کی، آرتيق تھراندا اوتوروب «: نيطقينده آچيق گؤرمک اولار او دئيردی 

ناچار بير ايل بوندان اول تبريزده . جگينی يقين ائتديم مقاله يازمادان نيطق ائتمکدن بير نتيجه اولا بيلميه 

.اوزادی بحث ائتديگيميز مساله اطرافيندا دوشونمگه باشلاديم -اوزون

آذربايجاندان باشلامالی بورانی ايصلاح : بو چوخ ساده تدبيرايدی، منيم تبريز مسلکداشلاريمدان دئديلر 

تھران ايرتيجاعين . لى ييک ائتمه لى، آذربايجان خلقينين اؤز گوجوايله بوردا ميلى حؤکومت ووجودا گتيرمه 

بو . لى ييک بيرينجى نؤوبه ده اوردان گؤز يوموب مستقيمن بوردا ايش گؤرمه . دير باشی، ايستيبدادين مرکزی

کی، دؤلتين مسئول مامورلاری ايله  فيکرين حقيقتی او وقت نظريمده داھا آشکار بير صورتده جلوه ائتدی

من راديو واسطه : مثلن بيات دئدی . آذربايجان خلقينين تظلوم و دادخاھليق تلگرافلاری حقينده موذاکيره ائتديم

.  ليدير مه سيله اؤزونه زحمت وئرمه  آرتيق خلق عريضه و تلگراف واسطه . سيله موراجيعت ائتميشم 

. باشقالارى داھا آجى، داھا شديد جاواب وئرديلر

. يم جه  يه  بير تلگراف اولماسين مين تلگراف اولسون، من بو کيمی بوش سؤزلره جواب وئرمه : صدر دئدی 

خلقين يومروغونون گوجوايله آزادليغی . بو سؤزلرين آيری جوابی اولابيلمزدی، گرک خلقه موراجيعت ائتمک

پيشه (» .ره تھراندان آذربايجانا حرکت ائتديم بو شوعارلا من تبريز آزاديخاھلارينين تکليفی اوز. تامين ائتمک

.)18 آذر کيتابى صحيفه 21وری  

نجو ايلين اوللريندن بير سيرا آزاديخاھلار ايرانين موختليف يئرلريندن تبريزه گليب  -1324بئله بير شرايطده 

نين موسيسلری و  بو فيرقه .  سينی تشکيل ائتديلر سينده آذربايجان دموکرات فيرقه -12شھريورين 

.  نفرين ايشتيراکچيلاری ايديلر53لارينين چوخو مشروطه اينقيلابی، خيابانی قييامی، جنگل نھضتی و  قاباقجيل

الدوله  ، نظام)ستارخانين قارداشی(خان  حاجی عظيم. بو شخصلردن آشاغيداکيلاری نمونه گؤسترمک اولار

مستشارالدوله ).نين موسيسلريندن و مشروطه اينقيلابی زمانی آذربايجان انجومنى نين عضوو فيرقه (رفيعی 

، )جنگل حرکاتينين فعال رھبرلريندن(وری ميرجعفر پيشه ).مشروطه دؤورو آذربايجان انجومنى نين عضوو(

مرندلی برھانی ). مشروطه اينقيلابينين ان مشھور قھرمان موجاھيد رھبرلريندن(يکانی  ميرزه نوراله خان

علی قھرمانی ). مشروطه آزاديخاھلاريندان(، علی فطرت شاعير )خيابانی قييامی ايشتيراکچيلاريندان(

، طسوجلو جمالی ) نفردن53(تقی شاھين ). ستارخان آتليلارينين رييسی و خيابانی قييامی اينقيلابچيسی(

جعفر اديب و مير ). مشروطه اينقيلابی موجاھيدلريندن(ميرکاظم ). مشروطه و خيابانی اينقيلابچيلاريندان(

بو شخصيتلردن آذربايجانين بوتون ... و ) لريندن مشروطه و خيابانی قييامی ماعاريفچی(عبدالحسين فائقی 

.نين اؤن سيرالاريندا گئديرديلر شھرلری و قصبه و کندلريندن واريدی و فيرقه

دؤيوشلر و موباريزه ) 1905 -1945(آزادليغين، مشروطه نين و بوتون ايرانين يولوندا گئتميش قيرخ ايلليک 

لر طرفيندن  لرين ايشتيراکچيلارينين اليله يارانان فيرقه نه آدلا يارانا بيلردى؟ بئله بير فيرقه آزاديخاه قووه  

قانون اساسينی ديريلتمک، آزادليق دموکراسی و ميلى حقوقلاری تامين ائتمک و ديکتاتورلوغون قاباغينى 

.آلماق اوچون يارانا بيلردی

ديرکی، دونيانين ھئچ بير  بونو قئيد ائتمک لازيم. ده يارانميشدی سی بو ايش اوچون  آذربايجان دموکرات فيرقه 

نفع قووه  بيلمزکی، خاريجى ذی ميش و باشدا وئره  يئريندن و ھئچ بير زامان ائله اينقيلابی حرکت باش وئرمه 

ليگی و اونون  بئله خاريجى جھدلر بير حرکتين خلقی. لر اؤز خئيرلرينه اوندان ايستيفاده ائتمگه جان آتماسينلار 

 آذر 21سينين يارانماسی و  آذربايجان دموکرات فيرقه.  دار ائده بيلمز خلق طرفيندن يارانماسينی خدشه

.ده بو قانوندان موستثنا دئيلدير نھضتی

 آذر نھضتی نئجه ياراندی؟21

جو ايل شھريور آيينين – 1324سيياسی وضعيتی نظره آلاراق  -ايرانين يوخاريدا گؤسترديگيميز ايجتيماعى

ده آذربايجان  ليک بئله . سی نشر اولوندو دن عبارت اولان موراجيعت نامه   ماده 12نين   سينده فيرقه 12

ده ايقتيصادى،  نين آذربايجان باره نامه فيرقه  بو موراجيعت. سى تشکيل اولوب ايشه باشلادی دموکرات فيرقه 

 نفر 48 نى  نامه موراجيعت. لی سوروردو ايجتيماعى، فرھنگی و ميلى احتياجلاری اساسيندا شوعارلار ايره 

سی  دن آذربايجان کارگر ايتيحادييه  بير آی کئچمه . کی، بير پاراسی سونرالار دالی چکيلديلر ايمضاء ائتميشدی

ليکده آز بير مودت   يه مولحق اولدولار، بئله  و حيزب توده ايرانين آذربايجان و زنجان تشکيلاتی دا فيرقه

نامه و يا  بو موراجيعت. عرضينده فيرقه آذربايجانين ان قودرتلی و نوفوذلو ايجتيماعى تشکيلاتينا چئوريلدی

 نده آذربايجان 24نين  نجى ايل اورديبھيشت آيی – 1325ورينين  نين اساسی ھدفلرين مرحوم پيشه  فيرقه

سينی  ايران داخيلينده ايرانين ايستيقلال و تماميت ارضی«: لری کونفراسيندا بئله خولاصه ائتميشدی  شخصيت

ميزايله ايداره   موراعات ائتمک شرطيله اؤز داخيلى ايشلريميزی اؤز اليميزه آلماق و اؤز ائويميزی اؤز ايراده

 آذر کيتابى صحيفه 21وری  پيشه (» ائتمک، اؤز آنا ديليميزده ميلى فرھنگيميزی موترقى و معاصر حالا سالماق

30( 

فيرقه، آذربايجانين آذربايجانلی اليله ايداره اولما ايشينين، قانون اساسينين بير ستونی اولان ايالتی و ولايتی 

بونا گؤره تھراندان بو انجومن لری تشکيل ائتمک .  سيله حياتا کئچيرمک ايسته ييردی لری واسطه انجومن

سی بو تکليفی مھر آييندا رد ائتدی و آذربايجاندا جيدى  لی سوردو، لاکين صدرالاشراف کابينه  طلبينی ايره 

  له بير داھا معلوم اولدوکی، تھران آذربايجانين قانونى حقينی دينج يوليله وئرميه  ليک بئله. ترورا ال آتدی

خلقيميز «. دير لی ده موستقيل حرکت ائتمه  فيرقه يارانميش ايمکانی الدن وئره بيلمزدی بونا گؤره . جکدير

پيشه .( »لى ايدی  لی، اونا تقليد ائتمه دن قاباق تعقيب ائتديگی يول ايله گئتمه سيياستده سردار ميلى نين تھرانا گلمه 

) آذر کيتابى21وری  

خلقين آرزولارينی حياتا کئچيرن تشکيلات . لنيب قالا بيلمزدی بئله اولدوقدا فيرقه ايالتی انجومن ايله کفايت

.خلقه موراجيعت اولدو. ايدی بو ايش اوچون خلق کونفرانسلاری ياراندی لازيم

خلق کونفرانسلاريندا اون مينلرجه ايمضايا ماليک اولان قرارلا تھرانا مونتظير اولمادان ميلى آزادليغى تامين 

فيرقه . لر، سئل کيمی آخيب تبريزه گلدی ائدن موختاريت و ميلى حؤکومت تشکيلاتی طلب ائدن تصميم نامه 

اونا . ميزايسه خلقيميزين روحوندان قوپان بو بؤيوک نفسه لاقئيد قالا بيلمز و خلقی اؤز حالينا قويا بيلمزدی 

نين تمرکوز  گؤره چوخ سريع بير صورتده خلق کونفرانسلارين آرزولارينی عملى ائتمک و خلقين سسی

وئرمک اوچون آبان آيينين ايگيرمی دوقوزوندا، اؤزونو موسيسلر مجليسی آدلانديران، خلق ييغينجاغی 

( آذر کيتابى 21 وری  پيشه)» .ياراتدی

سی اولان و تبريزين شير خورشيد سالونوندا کئچيريلن بو ييغينجاق ميلى   نفر حدودوندا نوماينده 240

آذر آيينين بيرينجی . حؤکومتين اساسينی قويدو و فوريتله ميلى مجليسين چاغيريلماسی قرارينی قبول ائتدی

ايالتی " بيات "تبريزه گؤندردی " بياتی"بو زامانلار تھران حؤکومتی . ياريسيندا مجليسين انتخاباتی کئچيريلدی

.  جگی صورتده قبول ائتدی و بو ايش واخت قازانمادان اؤتورايدی انجومنينى، گله جک مجليسين تصويب ائده

رسمی دؤولت .  آذر گونو ميلى مجليس آچيلدی و ميلى حؤکومت قورولدو21. فيرقه اؤز ايشينه دوام ائتدی

. لنديرمک ايشيندن غافيل دئييلدی تشکيلاتی ياراتماق ايشى ايله مشغول اولماقلا برابر فيرقه اؤز اساسينی محکم

حرکتينى و  -نين خط سی تشکيل اولوب فيرقه  نين بيرينجی کونگره  کی، مھر آيينين دوقوزوندا فيرقه بئله 

جو ايل آذرين ايگيرمی بيری خلقيميزين تاريخينده ان ھيجانلی گونلردن  -1324. سينی تصديق ائتدی مرامنامه 

بو گونه شاھيد اولانلار بيليرلرکی، بو گون بير طرفدن ساعاتين بيناسيندا ميلى محل آچيلير و او . بيرى ايدی

نين فرماندھی سرتيب  لری طرفيندن موحاصيره اولونموش تبريز ارتشی بيری طرفدن ايسه فدايى قووه 

. دن تسليم اولسون ايله موذاکيره دوام ائديردی، تا اوردو قارداش قانی تؤکولمه" درخشانی"

لر نئجه يارانميشدی؟ فدايى قووه 

کی، تھران اردوسی تبريزده اولدوغو حالدا  دئمک فيرقه دؤولت تشکيلاتی ياراتماغا چاليشماقلا برابر بيليردی

ده دوشونور و   بيلمز بونا گؤره يارانان ميلى حؤکومتين سيلاحلی آرخاسى حقينده  ميلى حؤکومت ايش باشينا گله

لر کيملرايديلر؟ فدايى تشکيلاتی  بو فدايى. بيلر بورادان اوخوجولارا بئله بير سؤال مئيدانا گله . فعالييت ائديردی

نئجه ياراندی؟

نجو ايل شھريور آييندا رضاشاه قاچيب ايران اوردوسو داغيلاندا آذربايجان کندلرينين الينه چوخلو  – 1320

بو توققوشمالار زمان کئچديکجه . سيلاح دوشدو و اربابلارلا کندليلر آراسيندا توققوشمالار باشلاندی

سينين تشبوثوايله آذربايجان  شيدتلنيردی و کندليلر يايين اوللرينده حيزب توده ايرانين آذربايجان ايالتی کوميته

 ده بخشنامه صادير ائله  لی اولدوغو بھره يى ماليکانه باره اوستاندارينين کفيلی آقای نيکخو کندليلرين وئرمه 

بو . سی طرفيندن تکثير اولونوب بوتون کندلره گؤندريلدی بو بخشنامه حيزب توده ايرانين ايالتی کوميته . دی 

نين يارانماسی عرفه   سينده فيرقه بونون نتيجه. ايش اربابلا کندلی آراسينداکی توقوشمانی داھا شيدتلنديردی

 يه شکايتی او يئره  کندليلرين حيزب توده. سينده آذربايجانين بوتون زيندانلاری کندليلرله دولوايدی 

سی اصفاھانلی وکيل دادگستری  نجو ايلين ياييندا حيزب توده نين مرکزی کوميته  -1324کی،  چاتميشدی

بو . سين لرده مودافيعه ائله  تا زيندان اولموش کندليلردن محکمه . نی تبريزه گؤندرميشدی" مرتضی راوندی"

فيرقه . ليقلارينی داھا آرتيردی زمانلار تھران حؤکومتينين کندليلر علئيھينه فيشاری آرتديقجا اونلارين ناراضی

دا  لر ھمين ناراضی کندليلر ايدی، و فدايى تشکيلاتی  فدايى. يارانان زمان آذربايجان کندليسی بو وضعييتده ايدی

سينين رولوايسه بو ناراضی کندليلری اؤز  آذربايجان دموکرات فيرقه. بونلارين طرفيندن يارانميشدی

  مرحوم پيشه.  سيله مونتظم حالا سالماق و موعين ھدفه دوغرو يؤنلتمکدن عيبارت ايدی عوضولری واسطه

 سينده موتاسيفانه بو   لرينين باره بو فدايى دسته«. سينده دئميشدير لری و اونون تشکيلى باره  وری فدايى دسته 

فدايى تشکيلاتی چوخ طبيعی بير صورتده خلق حرکاتيندا دوغموشدور، کندلردن . دک چوخ ائشيديلميشدير وقته 

انتيقام آلماق قصديله مئيدانا چيخان بو جرياندا فيرقه تشکيلاتلارينين گؤسترديکلرى و فداکارليغی اينکار ائتمگه 

دوغرودور کندلی، ژاندارم ظولموندن جانا دويوب اونون شرينی دفع ائتمک اوچون سيلاح . لوزوم يوخدور

 يه قييام ائتميشدی، لاکين اونو تشکيل ائدن اونون باشيندا دوران،اونو دوزگون ھدفه سؤوق ائدن  الده موباريزه

آجی تنقيدلر و شديد تعروضلره .  ميزين يئرلی تشکيلاتلارينين ترتيب ائتديگی قھرمانلار اولموشدو فيرقه

 نين اينانيلميش آداملارين  لرينين فيرقه باخماياراق کمال خونسردليکله خلقی تشکيل ائديب فدايى دسته 

نی بورويوب  سيندن باشلاييب بوتون اؤلکه  نھايت حرکت خلق ايچره . رھبرليگی آلتينا چکمگه چاليشيردی

يه آليب ميلى قودرتيميزين قاباغيندا ديز  لرينی اوزوک قاشی کيمی موحاصره تھران ارتجاع نين قوشون قلعه 

) آذر کيتابى21 وری پيشه(» .چؤکمگه مجبورائتدی

بو تشکيلات . فدايى تشکيلاتی آذربايجانين بؤيوک يئرلرينده يارانميش بؤيوک بير موسلح تشکيلات ايدی

نين  آذر نھضتی21خلقيميز و . اؤزوده ايرتيجاعين ھوجوما کئچديگی و بيداد ائتديگی بير زاماندا يارانميشدی

نين يارانماسی جريانيندا بير نفرده اولسون  ديرکی، بئله بير شرايطده فدايى تشکيلاتی بؤيوک ايفتيخارلاريندان

بو گون افتخار «:  نده دئييردی 25نجو ايل مھرين  – 1325وری  مرحوم پيشه . ميشدير خيانت ائتمه 

کی، آذربايجاندا ايرتيجاع تام قودرتله حؤکمرانليق ائديردی، بيز  کی، آغير بير شرايطده او وقت ائديريک

کی، اونون افراديندان بير نفرده اولسون خيانت ائتمه  آذربايجاندا بير موسلح فدايى تشکيلاتی ووجوده گتيرديک 

)  آذر کيتابى21وری  پيشه.( . دی 

 سی و اونلارين قھرمانليق حرکاتی، تھران و اونون ژاندارمالاری و دؤولت مامورلارينين  بلی فدايى قووه

کی  نئجه . العمل ايدی آذربايجانا گؤسترديگی ايقتيصادى و ميلى ظلمونه قارشى، قانونا اويغون عکس 

. لری ياراتماغا مجبور ائتميشدی لرين آتالارينى توفنگ گؤتوروب موجاھيد دسته محمدعليشاھين ظلمو بو فدايى

ايدی  نھضتی بوتون ايران آزادليغينين باشلانقيجی21

نی تکرار  طلب آدلانديريب و چوخلاری بو نغمه   آذر نھضتينی تجزييه 21سلطنت رژيمی بيرينجی اولاراق، 

.ديرلر ائتمکده 

نين بوتون سندلری و مرحوم پيشه   آذر نھضتی آذربايجانی ايراندان آييرماق ايسته ييردی؟ فيرقه زمانی21

يه راست  لری و سخنرانليقلارينی نظردن کئچيرديکده چوخ چتين ائله مدرک و مقاله  نين بوتون مقاله  وری 

سی داخيلٮنده اولدوغو قئيد   نين بوتون ايستکلرينين ايران چارچوبه  گلمک اولارکی، اورادا فيرقه

سينين  نامه   شھريور موراجيعت12نين بيرينجى رسمی سندی اولان  نجو ايل فيرقه  -1324. اولونماميشدير

اگر . بو باره ده سندلر اوقدرديرکی، گؤسترمک و يا يازماقلا باشا گلمز. سی ھمين بو مساله ايدی بيرينجی ماده 

ورينين سئچيلميش  ک ايسترسه، مرحوم پيشه  اوخوجولار خوصوصيله جوان نسل بو باره ده حقيقتی بيلمه 

. شھريور کتابينی الده ائديب و اوخوسونلار12 آذر کيتابی ھابئله 21اثرلری و 

سينده، آذربايجان  نين بيرينجی مرحله کی، اؤز فعالييتی بونونلا برابر قئيد ائتمگى لازيم حساب ائديريک

. بوتون ايرانی آزاد ائتمک اوچون آذربايجاندا بير داياق و مرکز ياراتسين. سی چاليشيردی دموکرات قووه

ميزده بؤيوک بير وظيفه  تاريخ بيزيم عؤھده«: وری يازيردی   ينده مرحوم پيشه21نجو ايل شھريورين  -1324

.»لييک سی ووجوده گتيرمه بيز آذربايجاندا سارسيلماز بير آزادليق قلعه. قويموشدور

 سينه باشلاميشدير، او دا بوتون ايرانی  بو ايشه موفق اولاندان سونرا فيرقه اؤز فعالييتى نين ايکينجی مرحله

.آزاد ائتمک مساله سى ايدی

وری  مرحوم پيشه . نين ايلک گوندن ھدفی بوتون ايرانی اسارت و ديکتارلوقدان آزاد ائتمک ايدی دئمک فيرقه 

لريميزين بيرينده يازميشديق اگر تھران اؤزونو  بيز مقاله «: نجو ايل مھر آيينين سکيزينده يازيردی  – 1324

جه ييک، او ايشيميزين  ازتجاعين آغوشينا آتارسا بيز اؤز آزادليغيميزی موستقيل بير صورتده تامين ائده

لی قويوب دئييريک اگر تھران   ميزين قدرتی آرتميشديرکی، بير قدم ايره  ايندی فيرقه. باشلانغيجی ايدی

وری سئچيلميش  پيشه .( »توتدوغو يولدان قاييتماق ايسته مزسه، بيز اونو قھر و غضبله او يولدان قايتارمالى ييق

.)224اثرلری صحيفه 

 آذر نھضتی و باشقا ايران ميلتلری21

سى ايدی، لاکين او بو ميلى حقوقو تکجه   ده ميلى حقوق مساله  لردن بيری  آذر نھضتينده ان اساسی مساله21

يعنی فيرقه ايراندا . لری اوچون دئييل بوتون ايران خلقلری اوچون ايسته ييردی آذربايجانليلار و ايران تورک

لرين کومگی و ايکينجی طرفدن ايسه  آزادليق و دموکراسينين برقرار اولماسين بير طرفدن، آزاديخاه قووه

چونکو فيرقه و اونون . کيمی اؤز ميلى حقوقلارينا چاتماسی يولوايله باشا دوشور محروم ميلتلرين آذربايجان

نين نئجه بؤيوک قودرت اولدوغونو  رھبرلری ميلى ظولمون آجيسينی دادميش و چوخ ميلتلی ايراندا ميلى قووه 

کيمی اؤز ميلى  اولار ياخشی باشا دوشورلرکی، اگر محروم ايران ميلتلری آذربايجان. ياخشی بيليرديلر

نين کورد  فيرقه . دير حقوقلارينی آلماق اوچون بيرليکده آياغا قالخسالار ايران ايرتيجاعی موطلق ييخيلاجاق

نين بو سيياستی تکجه کورد ميلتينه  فيرقه . خلقيله ھمکارليغی و قارداشليغی بو حقيقتی عملى شکيلده ثبوت ائدير

ديرکی، او  لاکين تاسوفلرله قئيد ائتمک لازيم. عايد دئييلدی، بوتون محروم ايران ميلتلری نظرده توتولوردو

  ده مرحوم پيشه بونا گؤره . ده دئييلدی زامانلار باشقا محروم ايران ميلتلرينده ميلى شعور ھله لازيمی سوييه 

بيز ھئچ بير قوم و ھئچ «: نجو ايل آذرين سککيزينده يازيردی -1324يه اؤرتولو توخوناراق  وری بو مساله

بير ميلت و ھئچ بير خلقه دوشمن دئييليک، اؤزوموزه روا گؤردوگوموز ياشاماق و ترقی ائتمک وسيله لرينی 

حتی .  ميشيک دک کيمسه نين ترقی و تعاليسينه موخاليفت ائتمه  ده روا گؤروب بو گونه  لر اوچون اؤزگه 

7



تھران ايرتيجاعی حؤکومتينين آزادليغميز علئيھينه ايشلتمکده اولدوغو خائنانه تدبيرلرى ده فارس ميلتينين 

سينی آنلاديغيميزا گؤره اسير ميلتلره  بيز اسارت و ايستيبداد اصولونون مزه . ميريک حسابينا يازماق ايسته 

اورگيميز يانيب اونلارين اسارت و استعمار بويوندوروغو آلتيندان خيلاص اولماقلارين صميم قلبدن آرزو 

اونلاری (......) ائتديگيميز حالدا زولف ياره توخونماق قورخوسوندان، اونلارين آزادليق حرکتی حقينده بير

) کيتابى21وری  پيشه (» . ميزين مئيدانا آتديغی ميلى شوعارلاردی  سينه باغلايان آنجاق فيرقه دموکراتيک فيرقه

سينی  مرحوم پيشه وری بيليريرکی، آذربايجان خلقی، تاريخی بويو ھميشه ايران ايستيقلالی و تماميت ارضی

لاکين ھئچ .  نى شرفله يئرينه يئتيره جکدير  ده بو موقدس وظيفه اگر لازيم گلسه يئنه. اؤز قانيله حفظ ائتميشدير

ايران، بوتون ايران . وقت اؤز ميلتينی و دوغما ديلی و ميلى خوصوصيتلريندن صرفنظر ائتميه جکدير

کيمی  باشقا ايران ميلتلری. ده قديمدن وطنی اولموشدور کيمی آذربايجانيلار و تمام ايران تورکلرينين ميلتلری

آذربايجانيلار و بوتون ايران تورکلری بوندان سونرا کئچميش کيمی حقوقسوز يوخ، آزاد، برابر حقوقلو بير 

ميلت کيمی ميلى وارليق، ديل و ادبيات و ميلى خوصوصيتلرينی توسعه وئرمکله آزاد شکيلده ايراندا 

.ياشاياجاقلار

سی ھميشه  ديل مساله . اله وئريب بو آرزولارينی تخته چيخاراجاقلار -بوتون محروم ايران ميلتلری ال

 سينده  سينين بيرينجی کونگره آذربايجان دموکرات فيرقه . آذربايجان روشنفکرلرينی دوشوندورموشدو

ايله اؤز  موغوللارين گوج«: له دئميشدير  المله مؤحکم منطق  سی آقای مکرم نين رسمی نوماينده کونگره

ليلارا تحميل ائتديکلرينی اديعا ائدنلر چوخ نادان آداملاردير موغوللار يوز ايلدن آرتيق  ديللرينى آذربايجان

عجبا آلتی يوز ايلدن زياده . لر ديکلری حالدا اؤز ديللرينی بيزه تحميل ائتميش بيلمه آذربايجاندا حؤکومت ائده 

 وری سئچيلميش اثرلری صحيفه  پيشه(حؤکومت ائدن فارسلار نه اوچون بو ديلی دييشديرمگه موفق اولماميشلار؟ 

296(.

نين سون ھدفی بوتون ايراندا آزادليق دموکراسی و قانون اساسی برقرار ائتمک   آذر نھضتی21گؤسترديگيميز 

بونلا برابر بو اينقيلابين خوصوصيتی اونون انترناسيوناليزم روحونا ماليک اولان ميلى سيماسيندا ايدی . ايدی

دا  بو نھضتی بوتون دونيادا تانيتديران . ايدی سی اونون اساس سنگری و داياغی بونا گؤره ديل و ميلييت مساله. 

کی، ايرانين اوچده بير  کی، بوتون عالم بيلدی ايدی  سيله  محض ھمين ديل و ميليت واسطه. بو خوصوصيتلرايدی

 کی، ايللر بويو ميلى حقوقلاردان محروم اولموش  ن ائله بير ميلت واريميش  سيندن چوخونو تشکيل ائده  حيصه

.يير و ايندی اؤز ديلينده يازيب اوخويور، اؤز ايشلرينی اؤزو ايداره ائدير و بوتون ايرانی آزاد ائتمک ايسته 

 آذر نھضتی و دونيا خلقلری21

.  آذر نھضتی دونيادا غلبه چالان بيرينجی ميلى آزادليق حرکتی ايدی21سيندن سونرا  ايکينجی دونيا ماحاريبه 

 جى ايللر آذربايجان روزنامه 1324-1325اگر . نين ديقتينی جلب ائتميشدی ده بوتون دونيا خلقلری بونا گؤرده 

لرينه باخيلسا، فرانسه و ساير اروپا اؤلکلرينين ايجتيماعى، سيياسی تشکيلاتلاری و سيياسی  سينين صفحه 

.  سی موناسبتيله گؤندرديکلری تبريک تلگرافلاری ديقتی جلب ائده جکدير  آذر نھضتينين غلبه21شخصيتلرين 

 سی خلقلری   دن ياخين و اورتا شرق منطقه  آذر نھضتی زامانی بوتون شرق و آفريقا خلقلری او جومله21

بو خلقلرين آزاديخاھلاری او .  سی آلتيندا ان آغير و فلاکتلی گونلر کئچيديرديلر ايستيبداد و ايمپئرياليزمين پنجه

دن عراق، الجزاير، تونس، بلوچستان و ساير اؤلکه و خلقلرين موترقى شخصلری کتبی و يا شفاھی  جمله

 21.  ديکلرينی بيلديرميشلر  آذر نھضتينی صميم قلبدن تحسين ائتميش و اوندان بؤيوک اومود گؤزله21شکيلده 

. سينه جيدى تاثير ائتميشدير آذر نھضتی بو خلقلرين موباريزه روحونون گوجلنمه

ميلى حؤکومت نه ايشلر گؤروردو؟

بونلا برابر ميلى حؤکومت بير ايل . دير بؤيوک ايجتيماعى ايشلر گؤرمک اوچون بير ايل چوخ آز بير مودت

بونو دا علاوه ائتمک . ديگی ايشلری گؤردو عرضينده، تھران حؤکومتينين ايللر اوزونو آذربايجاندا گؤرمه 

. لاکين ميلى حؤکومت ايش باشينا گلنده بوش اليله ايش باشلادی. لازيمديرکی، ايصلاحات اوچون پول لازيمدير

 آذره بير ھفته قالانا قدر اؤز الينه 21لارينی  چونکو دوشمنی آييق سالماقدان اؤتور فيرقه آذربايجان بانک

لاری چکيب  لاريندا اولان نقد پول تھران حؤکومتی بو فورصتدن ايستيفاده ائديب تبريز بانک. آلماميشدی

لاری تحويل آلاندا دؤولت بانکيندا ايکی ميليون و ايکی يوزمين تومن آيری   بانک  کی فيرقه بئله. آپارميشدی

 ميليون تومن خلقه بورجلو 10لار  بونون مقابلينده بانک. لاردا ايسه ياريم ميليون تومن پول واريدی بانک

 ده آرتيق حقوق وئرمه  بوندان علاوه ميلى حؤکومت آذر آيی بابتيندن کارمندلره اون ميليون تومن. ايديلر

بونون موقابلينده آذربايجانين . دئمک ميلى حؤکومت ايش اوستونه گلنده بوش اليله ايشه باشلاميشدی. لى ايدی 

.ايدی ) خراب(بوتون کندلری، شھرلری آبادليق، ايقتيصاد، ماعارف، ايش و سايره جھتلردن اولدوقجا 

مين نفری قاليردی و آذربايجانين يوزمينلرجه  -200 سيندن آنجاق  سينده تبريزين کلی اھالی بونون نتيجه 

بونا .  لنميشديلر لرينی دولانديرماق اوچون آذربايجانی ترک ائديب ايرانين باشقا يئرلرينه سپه اھاليسی عايله 

ده آذربايجانين برباد حالدا سالينماسی و محو اولماغا   آذر نھضتى نين موھوم ايشلريندن بيری21ده  گؤره 

 اينقيلابی و خيابانی قييامی زامانی خلقيميزين گؤسترديگی  بو بربادليق مشروطه. سيدی دوغرو گئتمه 

لارين و ايرانين استقلالينی قوروماقلارين، تھران حؤکومتی و رضاشاه طرفيندن آذربايجانا وئريلن  قھرمانليق

.ايدی جزا و مکافات موزدی

دئمک آذربايجان اوتوز ايل تھران طرفيندن عمدن برباد حالا سالينماسيندان سونرا الی بوش ايش اوسته گلميش 

لاکين خلقه و اونون ھيمتينه دايانان خلق طرفيندن و اونون ايستگی ايله ايش باشينا . ميلى حؤکومته تاپشيريلدی

گلن ميلى حؤکومت، دؤرد بئش آی مودتينده عاديلانه مالياتلار، خلقين کؤنوللو کؤمگی ايله کارخانالار و ساير 

.گلير منبعلرينی ايشه سالدی

آذربايجان ورشکست حاليندا اولان ميلى وضعيتی دوزه لدير

 سيندا ميلى مجليسين 16نجی ايل فروردين آيينين  -1325وری باش وزير اولدوغو زامان  مرحوم پيشه 

:ايکينجی ايجلاسيندا دئييردی 

 کی، پولوموز وارسا بؤيوک  بيز بيليريک.  سيدير، مالی جھتدن داھا وحشتيميز يوخدور16، آيين  بوگون«

)350وری سئچيلميش اثرلری  پيشه (» .ميزده يوخدور ديرکی، بورجوموزو تنظيم ائتميشيک و کسر بودجه موفقيت

بورادا . ميلى حؤکومتين موختليف قيسمتلرده آپارديغی ايصلاحاتين ھاميسينی گؤسترمک مومکون دئييلدير

ديرکی، ميلى  ده دئمک لازيم  اکينچيليک و کند حياتی باره. جه ييک لرينه ايشاره ائده  اونلارين ان موھوم

حؤکومت زامانی بوتون خاليصه تورپاقلار و آذربايجاندان قاچميش خلق دوشمنلرينين تورپاقلاری کندليلر 

. لنديرمک اوچون کندليلره توخوم وئريلدی و مادی کؤمک اولوندو چيليگی گئنيش آراسيندا بؤلوندو، اکين

چيليگين نومونه و تجروبه يئرلری و علمی تحقيقات ايشلری اوچون بينوره  صوفيان طرفينده اکين

صنايع . تورپاق صاحبلريله کندليلر آراسيندا عاديلانه موناسيبتلر و قانونلار قويولدو. حاضيرلانماغا باشلادی

سينده آذربايجانين موختليف شھرلرينده باغلانميش کارخانالارا جيدى کؤمک ائتمکله ميلى حؤکومت  ساحه 

 سينه ايش تامين ائتدی و آذربايجانين ايقتيصادياتينی  ايشسيزلرين بؤيوک حصه. اونلاری ايشه سالدی

.رينده قوردو جانلانديريب مؤحکم اساسلار اوزه 

لارا بو شرطه صادير اولماغا اجازه  محصول) توخونمالی(ميلى حؤکومت آنجاق خوشکبار و سايره 

 آذر نھضتيندن قاباق 21. لری واريد ائتسينلر نين احتيياجی اولان شئی کی، صادير ائدنلر اؤلکه  وئردی

 تازا 20فيرقه زامانيندا آذربايجاندا بير ايل مودتينده .  تختخوابی واريدی20آذربايجاندا مريض خانلارين فقط 

ديل و فرھنگ، مدنييت ساحه سينده ميلى حؤکومتين .  تختخواب واريدی800خسته خانا آچيلدی، اونلاردا 

بو . قات اوستون ايدی - ايل عرضينده آذربايجاندا گؤردويو ايشلردن قات50گؤردويو ايشلر تھران حؤکومتينين 

بو بير . بير ايل عرضينده تبريز دانيشگاھی يارانيب، آنا ديلينده ايشه باشلادی و اونون بناسينين اساسی قويولدو

لر و موسيقی اوستادلارينين اليله آنا ديلينده نوماييشلر وئرمکله يارانميش  ايلده آذربايجان فولکلورو، خواننده 

ميلى . لری اساسيندا رسمی دؤولت تئاتری يارانيب آنا ديلينده موفقيتلی نوماييشلر وئرمگه باشلادی تئاتر دسته

حؤکومت دؤورو بوتون ايبتيدايی و اوورتا مکتبلرده حتی تازا قورولموش تبريز دانيشگاھيندا درسلر آنا ديلينده 

.ايدی

بو مودتده ايبتيدايی مکتبلرين اکثر کلاسلاری اوچون آناديلينده درس کيتابلاری حاضيرلانيب چاپ ائديلدی و 

آذربايجان و . ميلى حؤکومت راديوسو قورولوب ايشه باشلادی. مجانن اوشاقلارين ايختيياريندا قويولدو

 سينده بو بير ايلده آناديليميز کئچميش بير  بونوندا نتييجه. ايدی دا تورک ديلی رسمی دؤولت ديلی زنجان

ديلين .  يازان مئيدانا گلدی يوزلرجه شاعير، يازيچی، روزنامه. عصيردن داھا چوخ انکشاف ائديب گؤزللشدی

.سی ايله گئنه دايانديريلدی ادبيياتيميزين بو سورعتلی اينکيشافی تھران اوردولارينين تبريزه گلمه

دان گلن جلادلار فيرقه زامانی آناديلينده چاپ ائديلميش کيتابلاری   سينده تھران22نجی ايل آذرين  – 1325

آذربايجان خلقی، اونون ديلى ادبيياتی و ميلتينه اولونان تحقير و . لرينده اودلاييب يانديرديلار تبريزين کوچه

.توھينى، بو وحشی حرکتی، ھئچ بير زامان ياددان چيخارماياجاقدير

لری آسفالت  زنجان اردبيل، اروميه، ماراغا و ساير آذربايجان شھرلرينين کوچه  -ميلى حؤکومت زامانی تبريز

سينه  بو شھرلرده ايجتيماعى بينالارين تيکيلمه . چوخلو کتابخانالار و ايجتيماعى مدنی يئرلر آچيلدی. اولدو

سينين اساسی قويولدو و تبريز سو جھتدن اساسی شکيلده تامين ائتمک اوچون  کشی تبريز لوله . باشلاندی

. سی چکيليب قورتارميشدی سينين نقشه نين تبريزه گتيريلمه  چايی" سيوان"

مرحوم .  سينه خوصوصی فيکير وئريردی  سی گنج نسلين تربيه ميلى حؤکومت و آذربايجان دموکرات فيرقه

 سينه   نده تشکيل اولموش دموکرات جوانلارينين بيرينجی کنگره15نجی ايل تيرآيينين  -1325وری  پيشه 

:گؤندرديگی پياميندا يازيردی 

سی دوزگون  اگر اولارين تربيه . جگيميزدی، اونلارا ھميشه بيز اوميد گؤزو ايله باخيريق جوانلاريميز گله «

) آذر کيتابى21 وری  پيشه(» .يوليله گئديرسه بيز ھاميميز خوشبخت اولاريق

جوانلار تشکيلاتينين رھبرليگی آلتيندا آذربايجانين ھر يئرينده اوشاقلار تشکيلاتی يارانميش و اونون مينلرجه 

 آذر 21سينين رھبرليگی آلتيندا يارانان  آذربايجان دموکرات فيرقه . اوشاغی متحدالشکل حالا سالميشدی

نھضتی و قورولان ميلى حؤکومتين ھدفلری بير ايل عرضينده آذربايجان و زنجاندا گؤردويو ايشلری بير مقاله 

سی، ھابئله آذربايجان خلقی تاريخينده  بو حرکت ايران آزادليق موباريزه . ده احاطه ائتمک مومکون دئييلدير 

 آذر نھضتی ائله 21.  ده يازيلاجاقلدير سينده چوخلو يازيلميش و گئنه ديرکی، اونون باره ائله بؤيوک حاديثه 

نجی ايل آذرين  -1325ده کوردوستان نھضتی و اونلارين رھبرليگی حرکتين سون گونونه قدر يعنی  جه 

دا اولسا گئری  بير آتديم. ميش ده اولسا دگيشيکليک عمله گتيرمه  لرينده ذرجه ايگيرميسينه قدر اؤز اينقيلابی خط

عکسينه زنجان، تھران جلادلاری طرفيندن قان درياسينا چئوريلندن سونرا آذربايجانين ھر . ميشدير چکيلمه 

خلق يئنی اوميدلرله . نجو ايل آذريندن داھا شيدتلی حاضيرليق گئديردی -1324ايله  يئرينده تازا روحيه 

.سيز شکيلده سيلاحا ساريليردی ميثل

سينی تصور  ده يوکسک اينقيلابی احوال روحيه  او گونلر آذربايجاندا اولماميش آدام ستارخان اولادينين بودرجه 

ورينين   آذر نھضتی ايل دؤنومونه حاضيرليقا برابر مرکزی کوميته و مرحوم پيشه 21بو گونلر .  بيلمز ائده

 سينين يارانماسيندا شخصن ايشتيراک  بو فدايى دسته. سی يارانيردی امرايله اساس بابک آدلی يئنی فدايى دسته 

کی، اونلارين ھاميسينی تعليمات مئيدانلاريندا  فدايٮلر سيراسينا گيرمک ايسته ينلرين سايی او قدرايدی. ائديرديم

. مك اوچون مونظم ائتمك ممكن اولموردو مشق ائله

توفنگ گؤتوروب . بو گونلر تبريزين بوتون محله لرين گئنيش يئرلري حربي تعليمات مئيدانينا چئوريلميشدي

مرحوم پيشه وريني سونونجو . تعليمات مئيدانلاريندا مشق ائله ين قادين و قيزلارين سايي كيشيلردن آز دئييلدي

اولدوقجا توتغون و عصبي ايدي، بئله بير . دفعه آذرين ايگيرميسينده سحر مركزي كميته نين بيناسيندا گؤردوم

 آذر گونو سحر سرتيب درخشاني ايله موذاكيره دن قاييداندا 21نجو ايل – 1324حالتي مرحوم پيشه وري ده 

گوله  –دايانيب گوله . اوزوندن موفقييت ياغيردي. لاكين اوندا گؤزلرينين ايچي گولوردو. پاساژدا گؤرموشدوم

اورمويا آدام گؤندرمك لازيمدير، ايشلر دوزه لر دييه . اوغلوم ايشلر نئجه گئدير؟ زنگينه تسليم اولماق ايسته مير: 

لاكين سونونجو دفعه من اونو گؤره نده باشيني آشاغا ساليب ھئچ نه دئمه دن اؤز اوتاغينا گيردي . تله سيك گئتدي

.و سونرا بير داھا اونو گؤره بيلمه ديم

ھمين گون آخشام چاغلاري جوانلارين مركزي كوميته سيندن تلفون ائتديلركي، فيرقه بناسي موقابلينده ميتينق 

محمد بي ريا . لاكين پيشه وريدن خبر يوخ ايدي. يولداش پيشه وري نيطق ائده جكدير دئيه اورايا گئتديك. وار

ميتينقدن سونرا . بينانين بالكونوندان موقاويمت گؤسترمك باره سينده اؤزوده مركزي كوميته آديندان دانيشيردي

بي ريانين . اوردا بي ريادان باشقا مركزي كوميته نين عضولريندن ھئچ كيم يوخ ايدي. مركزي كوميته يه گئتديم

اتحاد . اعلان ائتديگي تصميم ھانسي مركزي كوميته  طرفيندن و نه زامان توتولدوغو ھئچ كيمه معلوم دئيلدي

...شورويه گئدندن سونرا مرحوم پيشه وري وفاتينا قدر ايرانا قايتماق اوچون دوشونور و چاليشيرميش لاكين 

بير اونون . مرحوم پيشه ورينين ايراني ترك ائتمه سينده چوخلو سيررلر وارديركي، ھله ليكله آچيلماميشدير

شورويده ايرانا قاييتماغا چاليشماسي و بو چاليشمالار زاماني گؤزله نيلمه دن وفاتي بو سيررلرين چوخ موركب 

.اولماسيندان حكايت ائدير

